
Children’s Txoj Kev Long-Term Support Waiver 
Program (Pab Zam Txhawb Rau Me Nyuam Mus 
Ntev) Zoo Siab Txais Tos 
(Welcome to the Children’s Long-Term Support Waiver Program) 

Wisconsin Children’s Txoj Kev Long-Term Support Waiver Program (Pab Zam Txhawb Rau Me Nyuam 
Mus Ntev) (CLTS) yuav muab kev pab txhawb thiab kev pab tu xyuas tib leeg zus rau cov me nyuam 
muaj cov kev tsis taus thiab lawv cov tsev neeg uas pab rau kom cov me nyuam loj hlob thiab ua tau 
lawv lub neej zoo tshaj plaws nyob rau hauv lawv lub tsev thiab lub zej zog. 

Txoj kev sib koom tes los ntawm Wisconsin Department of Health Services (Tuam Tsev Tswj Xyuas Cov 
Kev Kho Kab Mob Kev Nkeeg) (DHS) thiab cheeb koog cov tuam tsev tswj xyuas kev noj qab haus huv 
thiab kev pab pej xeem nyob rau hauv Txoj Kev Pab CLTS kom muab cuag tau ntau hom kev pab 
txhawb thiab kev pab tu xyuas. Koj yuav nrhiav tau cov hom kev pab txhawb nyob rau ntawm 
www.dhs.wisconsin.gov/publications/p02570.pdf. Koj lub tsev neeg yuav ua hauj lwm ncaj qha nrog 
cheeb koog cov neeg ua hauj lwm kom ua ntawv thov tau thiab tau txais cov kev pab txhawb thiab kev 
pab tu xyuas uas haum rau koj lub tsev neeg thiab tus me nyuam cov kev tu ncua thiab cov hom phiaj. 

Leej twg yog tus Support and Service Coordinator (Thawj Tswj Xyuas Kev 
Txhawb thiab Kev Pab Tu Xyuas)? 
Koj lub tsev neeg yuav ua hauj lwm nrog tib tug support and service coordinator (thawj tswj xyuas kev 
txhawb thiab kev pab tu xyuas) (SSC). Tus SSC yog ib tug khub tshiab hauv koj txoj hau kev, thiab yuav 
pab coj koj hauv lub zej zog thiab hauv CLTS cov kev pab. Muaj tus SSC nyob rau ntawd pab muab kev 
txhawb rau koj thiab xav kom koj muaj txoj kev vam meej. Tus SSC yuav muaj kev sib cuag nrog koj 
txhua peb lub hlis twg, tiam sis koj yeej hu cuag tau tus SSC txhua lub sij hawm los sis thov tau kom 
muaj kev sib cuag heev dua.  

Koj yeej hu cuag tau koj tus SSC: 

• Thaum twg koj xav tau kev pab mus cuag lub zej zog los sis lwm cov chaw muaj kev pab 
• Thaum twg koj npaj yuav muaj ib yam hloov nyob rau hauv koj tus me nyuam lub neej 
• Thaum twg koj xav tau cov kev pab ntau dua ntxiv, tsawg dua los sis txawv dua 
• Thaum twg koj muaj tej lus nug txog kev them rau ib yam khoom los sis ib yam kev pab twg 
• Thaum twg xwm txheej tshwm sim uas yuav cuam tshuam raug tus me nyuam txoj kev noj qab 

haus huv los sis kev nyab xeeb (daim ntawv qhia ncauj lus: www.dhs.wisconsin.gov/library/p-
00069a.htm) 

• Thaum twg koj xav sib tham txog kev ua tau zoo zuj zus thiab tej yam uas mus tau zoo 
• Thaum twg koj xav tau kev pab los sis muaj tej lus nug dab tsi  

http://www.dhs.wisconsin.gov/publications/p02570.pdf
http://www.dhs.wisconsin.gov/library/p-00069a.htm
http://www.dhs.wisconsin.gov/library/p-00069a.htm

Yuav xaiv cov kev pab txhawb thiab kev pab tu xyuas li cas kom haum rau 
kuv lub tsev neeg cov kev tu ncua? 
Txoj Kev Pab CLTS siv txoj hau kev muaj ib pawg neeg sib koom hu ua Deciding Together (Txiav Txim 
Ua Ke) (www.dhs.wisconsin.gov/library/p-02246.htm) los txiav txim siab. Hauv txoj hau kev no, cov tswv 
cuab hauv koj lub tsev neeg (nrog rau cov niam txiv, cov neeg zov tu thiab cov me nyuam) yog cov kws 
tshaj lij paub zoo txog koj cov hom phiaj, cov ua tau zoo thiab cov kev tu ncua. Deciding Together 
(Txiav Txim Ua Ke) txhawb kom txhua tus qhia lawv cov tswv yim, cov kev xav thiab cov lus nug. 
Deciding Together (Txiav Txim Ua Ke) yuav xam txog koj lub tsev neeg zaj dab neeg tshwj xeeb thiab 
cov kev ua neeg los tsim individual service plan (lub tswv yim muaj cov kev pab txhawb thiab kev pab tu 
xyuas npaj pab rau tsev neeg) (ISP).  

Hloov tau qhov ISP txhua lub sij hawm, tiam sis tus SSC yuav muab qhov ISP los sib tham nrog koj thiab 
koj lub tsev neeg tsawg kawg li rau hli ib zaug twg. Cov kev sib tham txog ISP yog ib lub caij nyoog 
qhib kev sib tham txog tej yam ua tau zoo thiab tej yam koj xav muab hloov.  

Txoj kev paub zoo txog koj tus me nyuam los ntawm koj ntxiv rau cov ncauj lus uas koj tus SSC muaj 
txog kev pab txhawb thiab pab tu xyuas nyob rau hauv koj lub zej zog, koj yuav tsim muaj tau ib lub 
tswv yim tshwj xeeb kiag rau koj lub tsev neeg. 

Yuav ua li cas yog kuv tsis paub tseeb txog ib txoj kev txiav txim uas tau 
muaj? 
Qee lub sij hawm tib neeg yeej muaj cov kev xav sib txawv. Yeej muaj cov kev los tham txog ib txoj kev 
txiav txim twg uas koj tsis nkag siab los sis tsis pom zoo nrog. Koj yuav: 

• Nug tej ncauj lus thaum twg ib txoj kev txiav txim twg tsis meej.  
• Sib tham ntxiv nrog tus SSC, los sis mus cuag CLTS Tus Thawj Coj. 
• Thov kom muaj kev txiav txim dua hauv State Division of Hearings and Appeals (Fab Tswj Xyuas 

Cov Rooj Sib Hais thiab Kev Txiav Txim Dua): 
doa.wi.gov/Pages/LicensesHearings/DHAContact.aspx.  

• Ua kom tiav koj lub cheeb koog qhov txheej txheem daws kev tsis txaus siab. Xav paub ntxiv 
txog qhov no, xyuas koj lub cheeb koog tus neeg hu cua txog cov kev tsis txaus siab uas teev 
rau nram kawg hauv tsab ntawv no. 

  

http://www.dhs.wisconsin.gov/library/p-02246.htm
https://doa.wi.gov/Pages/LicensesHearings/DHAContact.aspx

Kuv cov kev pab CLTS thiab txoj kev pab them nqi kho mob rau kuv ua hauj 
lwm ua ke li cas? 
Cov kev pab CLTS ua hauj lwm ua ke nrog koj txoj kev pab them nqi kho mob, nrog rau kev pov hwm 
nqi kho mob muas thiab/los sis Wisconsin Medicaid kev pab them nqi kho mob. 

1 
Kev Pov Hwm 
Them Nqi Kho 

Mob Muas 

Yog tias koj tau kev pov hwm them nqi kho mob muas (los ntawm lub 
chaw hauj lwm los sis lub khw muag kev pov hwm them nqi kho mob), 
yuav xub siv qhov kev pov hwm them nqi kho mob ntawd them rau cov 
khoom los sis cov kev pab uas txuam nrog txoj kev kho kab mob kev 
nkeeg.  

2 Wisconsin 
Medicaid* 

Txhua tus me nyuam rau npe tau Txoj Kev Pab CLTS yuav tau cov txiaj 
ntsim kev pab them nqi kho mob los ntawm Wisconsin Medicaid. Yuav 
siv Wisconsin Medicaid los them rau cov khoom los sis cov kev pab uas 
txuam nrog txoj kev kho kab mob kev nkeeg uas txoj kev pov hwm 
them nqi kho mob muas yuav tsis kam them rau. Yuav tsum xub siv 
Wisconsin Medicaid ua ntej Txoj Kev Pab CLTS. 

3 Txoj Kev 
Pab CLTS 

Yog tias txoj kev pov hwm them nqi kho mob muas thiab/los sis 
Wisconsin Medicaid tsis kam them rau cov khoom los sis cov kev pab 
uas txuam nrog txoj kev kho kab mob kev nkeeg, ces Txoj Kev Pab CLTS 
yuav them rau cov khoom los sis cov kev pab ntawd. 

*Cov me nyuam thiab neeg hluas uas rau npe tau Wisconsin Medicaid puav leej tau kev pab them nqi 
kho mob los ntawm HealthCheck, uas yog ib yam txiaj ntsim kev pab tsim los tshwj xeeb kiag rau neeg 
hluas. HealthCheck yuav them rau kev ntsuam xyuas kab mob kev nkeeg thiab kev noj qab nyob zoo 
kom zoo heev. Nws puav leej pab them rau cov kev mob los sis cov khoom siv tshwj xeeb uas tus me 
nyuam yuav tau muaj, ntawm HealthCheck “Lwm Cov Kev Pab Kho.” Qhov no txhais tau tias cov kev kho 
mob uas ib txwm muaj rau cov laus yuav tsis muaj rau cov neeg hluas. Koj yuav nrhiav tau ncauj lus 
ntxiv txog HealthCheck thiab HealthCheck “Lwm Cov Kev Pab Kho” nyob rau ntawm no: 
www.dhs.wisconsin.gov/forwardhealth/healthcheck.htm. 

Cov tseem ceeb uas yuav tau paub txog txoj kev pab them nqi kho mob rau koj: 

• Nws tseem ceeb yuav tau rau muaj npe twj ywm nrog Wisconsin Medicaid thiaj muaj npe tau 
Txoj Kev Pab CLTS. Tus SSC yuav pab tau koj ceev txoj kev tsim nyog tau Wisconsin Medicaid.  

• Tej zaum yuav muaj tej nqi txuam rau tus me nyuam qhov Wisconsin Medicaid. Cov nqi no 
txawv cov nqi uas koj muaj ntawm Txoj Kev Pab CLTS, thiab yuav piav qhia rau hauv tsab ntawv 
uas koj tau txais los ntawm koj lub Income Maintenance (Koom Haum Tswj Xyuas Nyiaj Txiag) 
los sis Tribal Agency (Koom Haum Hauv Pawg Neeg Qhab) 
(www.dhs.wisconsin.gov/forwardhealth/imagency/index.htm). Yog tias cov nuj nqis no tsim muaj 
teeb meem nyiaj txiag, sib tham txog lwm cov kev taug nrog tus SSC. 

• Txoj Kev Pab CLTS yuav tsis muaj peev xwm them tau cov nqi muas, cov nqi lov them los sis cov 
nqi them nrog uas tsub los ntawm txoj kev pov hwm them nqi kho mob muas thiab/los sis 
ntawm Wisconsin Medicaid. 

http://www.dhs.wisconsin.gov/forwardhealth/healthcheck.htm
http://www.dhs.wisconsin.gov/forwardhealth/imagency/index.htm

Kuv puas yuav tau ib daim nqi los ntawm Txoj Kev Pab CLTS cov kev pab? 
Qee cov tsev neeg yuav raug them ib feem ntawm cov kev pab. Peb hu qhov no ua niam txiv 
qhov nqi them. Qee cov tsev neeg tsis muaj niam txiv qhov nqi them, thiab ib qho twg yuav sib 
txawv. Nws nyob ntawm: 

• Koj lub tsev neeg muaj pes tsawg leej. 
• Koj lub tsev neeg khwv tau nyiaj npaum li cas thiab Teb Chaws Asmeskas cov kev cai 

txog kev pluag. 
• Cov kev pab hauv koj qhov ISP raug nqi li cas. 

Koj yuav tsis muaj niam txiv qhov nqi them yog tias koj yog ib feem ntawm: 

• Supplemental Security Income (Cov Nyiaj Pab Txhawb Rau Kev Ruaj Ntseg) (SSI)-Txuam 
Nrog Medicaid 

• BadgerCare Plus 
• FoodShare 
• Wisconsin Works (Wisconsin Cov Hauj Lwm) (W-2) 
• Txoj Kev Pab Women, Infants, and Children (Cov Poj Niam, Me Nyuam Mos thiab Me 

Nyuam Yau) (WIC) 

Koj yuav nrhiav tau qhov nqi uas koj raug them ntawm koj tus me nyuam qhov ISP. 

Xav paub ntxiv, xyuas daim ntawv teev ntsiab lus tseeb txog niam txiv qhov nqi them, P-03342 
(https://www.dhs.wisconsin.gov/library/p-03342.htm), los sis mus xyuas 
www.dhs.wisconsin.gov/clts/costs.htm. Yog tias koj muaj cov lus nug, tham nrog tus thawj tswj 
xyuas kev txhawb thiab kev pab uas koj ua hauj lwm nrog. 

Yuav ua li cas kuv thiaj li ras paub txog? 
• Mus xyuas CLTS lub tsev neeg qhov vas sab kom paub ntxiv thiab txog cov chaw muab kev pab: 

www.dhs.wisconsin.gov/clts/waiver/family/index.htm. 

• All in for Kids (Tag Nrho Rau Me Nyuam): CLTS tsab ntawv xov xwm yog tshaj tawm los ntawm 
DHS rau cov me nyuam thiab cov tsev neeg nyob hauv Txoj Kev Pab CLTS. Yuav muab tsab 
ntawv xov xwm no xa tuaj rau koj, thiab puav leej muaj nws nyob rau hauv qhov vas sab uas teev 
saum no (rub mus xyuas ntu “Resources (Cov Chaw Muab Kev Pab)”). 

• CLTS Cov Ncauj Lus rau Cov Tsev Neeg thiab Cov Neeg Koom hauv chaw sau ntawv email yuav teev 
qhia cov lus tshiab tseem ceeb txog txoj kev pab. Koom kom tau cov ntawv sau hav email ntawm 
http://www.dhs.wisconsin.gov/dms/ltc-email-signup.htm. Nias rau “Children’s Long-Term Support 
Information for Families and Participants (Ncauj Lus Txog Txoj Kev Pab Txhawb Rau Me Nyuam Mus 
Ntev rau Cov Tsev Neeg thiab Cov Neeg Koom).” Kev rau npe yuav puav leej pab kom koj tau txais 
tsab ntawv xov xwm All in for Kids (Tag Nrho Rau Me Nyuam) hauv chaw sau ntawv email.

http://www.dhs.wisconsin.gov/children/index.htm
https://www.dhs.wisconsin.gov/library/p-03342.htm
http://www.dhs.wisconsin.gov/clts/costs.htm
http://www.dhs.wisconsin.gov/clts/waiver/family/index.htm
http://www.dhs.wisconsin.gov/dms/ltc-email-signup.htm

Kuv yuav hu cuag leej twg kom paub ntxiv? 
Lub Npe ntawm Support and Service 
Coordinator (Thawj Tswj Xyuas Kev Txhawb 
thiab Kev Pab Tu Xyuas) 

Lub Npe ntawm Cheeb Koog Tus Thawj Lis 
Kev Tsis Txaus Siab 

  

Chaw Nyob (Kev Npe) Chaw Nyob (Kev Npe) 
  

Nroog, Xeev, Zip Nroog, Xeev, Zip 
  

Xov Tooj Xov Tooj 
  

Tshuab Xa Ntawv: Tshuab Xa Ntawv: 
  

 

http://www.dhs.wisconsin.gov/children/index.htm

